
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯০
মধুসূদন-গ্রন্থাবলী
৩০৫-৩৩০




শিবিরে। প্রণমি বামা কৃতাঞ্জলি-পুটে,

(ছত্রিশ রাগিণী যেন মিলি এক তানে।)

কহিলা; “প্রণমি আমি রাঘবের পদে,

আর যত গুরুজনে;—নৃ-মুণ্ড-মালিনী

নাম মম; দৈত্যবালা প্রমীলা সুন্দরী,

বীরেন্দ্র-কেশরী ইন্দ্রজিতের কামিনী,

তাঁর দাসী।” আশীষিয়া, বীর দাশরথি

সুধিলা; “কি হেতু, দূতি, গতি হেথা তব!

বিশেষিয়া কহ মোরে, কি কাজে তুষিব

তোমার ভর্তিণী, শুভে? কহ শীঘ্র করি।”

উত্তরিলা ভীমা-রূপী; “বীর-শ্রেষ্ঠ তুমি,

রঘুনাথ; আসি যুদ্ধ কর তাঁর সাথে;

নতুবা ছাড়হ পথ; পশিবে রূপসী

স্বর্ণলঙ্কাপুরে আজি পূজিতে পতিরে।

বধেছ অনেক রক্ষঃ নিজ ভুজ-বলে;

রক্ষোবধূ মাগে রণ; দেহ রণ তারে,

বীরেন্দ্র। রমণী শত মোরা; যাহে চাহ,

যুঝিবে সে একাকিনী। ধনুর্ব্বাণ ধর,

ইচ্ছা যদি, নর-বর; নাহে চর্ম্ম অসি,

কিম্বা গদা, মল্ল-যুদ্ধে সদা মোরা রত!

যথারুচি কর, দেখ; বিলম্ব না সহে।

তব অনুরোধে সতী রোধে সখী-দলে,

চিত্রবাধিনীরে যথা রোধে কিরাতিনী,

মাতে যবে ভয়ঙ্করী[১]—হেরি মৃগ-পালে।”

এতেক কহিয়া রামা শিরঃ নোমাইলা,

প্রফুল্ল কুসুম যথা (শিশিরমণ্ডিত)







	↑ ভয়ঙ্করী—চিত্রবাঘিনীর বিশেষণ।

		 এই পাতা শেষ সম্পাদিত হয়েছে ০৩:৫০টার সময়, ২৯ জানুয়ারি ২০২৪ তারিখে।

